ՏԵՂԵԿԱՆՔ

	«Հողերի նպատակային նշանակությունը  փոխելու մասին»   ՀՀ կառավարության որոշման նախագծի հիմնավորումը

	1.
	Անհրաժեշտությունը

	
	«Հողերի նպատակային նշանակությունը  փոխելու մասին»   Հայաստանի  Հանրապետության կառավարության որոշման անհրաժեշտությունը պայմանավորված է`

Պռոշյան գյուղական  համայնքի վարչական տարածքում գտնվող քաղաքացու  սեփականություն հանդիսացող 0,044 հեկտար գյուղատնտեսական նշանակության հողամասը բնակավայրի հասարակական կառուցապատման հողերի շարքը փոխադրման անհրաժեշտությամբ: 

	2.
	Ընթացիկ վիճակը և խնդիրները

	
	ՀՀ Կոտայքի մարզի Պռոշյանի գյուղական համայնքը գլխավոր հատակագիծ կամ գոտիավորման  և օգտագործման սխեմա չունի:

Պռոշյան համայնքի ավագանու որոշմամբ ներկայացվել էր նպատակային նշանակության փոփոխման 2 գործ, որոնցից մեկը մերժվեց քանի, որ գտնվում էր հյուսիս-հարավ մայրուղուն հարող տարածքում: Քաղաքացու սեփականություն հանդիսացող 0,044 հա գյուղատնտեսական նշանակության հողամասը նախկինում ենթարկվել է մելորացիայի, սակայն վերջնականապես չի ավարտվել, ուստի հողամասի կենտրոնում կուտակված են քարերի կույտեր, որը խոչընդոտ է հանդիսանում հողը մշակելուն: Հողամասի սեփականատերը  դիմել է գյուղապետարան փոխելու հողամասի նպատակային նշանակությունը, քանի որ այն իր նպատակին չի ծառայում: Նշված հողամասը բնակավայրի կատեգորիա փոխելու դեպքում քաղաքացին ցանկություն է հայտնել կառուցել ատամնաբուժարան:
<<Հողերի նպատակային նշանակությունը փոխելու մասին>> ՀՀ կառավարության որոշման նախագիծը ՀՀ կառավարության քննարկմանն է ներկայացվում հողային օրենսգրքի /մասնավորապես 6-րդ, 7-րդ, 27-րդ, 28-րդ, 29-րդ, 57-րդ և 64-րդ հոդվածների/ պահանջներին համապատասխան և ՀՀ կառավարության 2001 թ. հունվարի 17-ի <<Հողերի օգտագործման ժամանակավոր սխեմաներ կազմելու կարգը հաստատելու մասին>> N 30 որոշման 1-ին կետի <<բ>> ենթակետով սահմանված կարգով:

Առկա են համայնքի ավագանու որոշումը`/հողի նպատակային նշանակության փոփոխությանը հավանություն տալու մասին/, մարզպետի դրական եզրակացությունը, համայնքի ղեկավարի կարծիքը /ամփոփ բացատրագիր/, 1:2000 մասշտաբի հատակագիծը` հողամասի շրջադարձային կետերի կոորդինատներով` VGS  համակարգում:

	3.
	Տվյալ բնագավառում իրականացվող քաղաքականությունը

	
	 Պռոշյան համայնքի վարչական տարածքում գտնվող անմշակ և գյուղատնտեսության համար ոչ պիտանի գյուղատնտեսական նշանակության հողամասերի նպատակային  նշանակությունը  ՀՀ օրենսդրության պահանջներին համապատասխան փոփոխելով՝  ծառայեցնել համայնքի շահերին:

	4.
	Կարգավորման նպատակը և բնույթը

	
	Հողամասի նպատակային նշանակության փոփոխության նպատակը գյուղատնտեսության համար ոչ պիտանի հողատարածքը համայնքի բնակչության համար անհրաժեշտ  ատամնաբուժարանի կառուցման հնարավորություն ընձեռնելն է:

	5.
	Նախագծի մշակման գործընթացում ներգրավված ինստիտուտները և անձիք

	
	ՀՀ տարածքային կառավարման նախարարություն, ՀՀ քաղաքաշինության նախարարություն, ՀՀ գյուղատնտեսության նախարարություն, ՀՀ  բնապահպանության նախարարություն, ՀՀ մշակույթի նախարարություն, ՀՀ էներգետիկայի և բնական պաշարների նախարարություն, ՀՀ ԿԱ անշարժ գույքի կադաստրի պետական կոմիտե

	6.
	 Ակնկալվող արդյունք

	
	Հողամասի նպատակային նշանակության փոփոխումից    համայնքում   կկառուցվի  ժամանակակից սարքավորումներով հագեցած ատամնաբուժարան և բյուջեն կհամալրվի շուրջ 1,8 մլն. դրամով:


ՀՀ տարածքային կառավարման նախարարի  առաջին տեղակալ              Վ.Տերտերյան
